
Pou Piblikasyon Imedyat: 4 avril 2012 

GWOUP TRAVAY SOU ENERGY HIGHWAY GOUVÈNÈ CUOMO AP ÒGANIZE YON REYINYON 

 

Reyinyon an ap Reyini Espè nan Enèji pou Egzamine Fason pou Satisfè Bezwen Enèji New York Pidevan 

Pandan l ap Pwoteje Anviwònman an ak Kreye anpil Djòb 

 

Jodi a, Ekip Travay Gouvènè Andrew M. Cuomo te anonse yon reyinyon nan Columbia University ki te 

reyini ofisyèl federal, ofisyèl eta ak ofisyèl endistri pou diskite ak egzamine fason pou satisfè bezwen 

enèji elektrik Eta New York pidevan pandan l ap pwoteje anviwònman an ak kreye anpil djòb.  

 

Nan Reyinyon sou Energy Highway New York, espè endistri nasyonal yo te egzamine plizyè sijè, tankou 

objektif pou politik enèji eta a, patenarya piblik/prive, etid ka istwa devlopman enfrastrikti ki gen siksè, 

ak konstwiksyon yon sistèm enèji ki dirab. Gwoup Travay la espere fè yon Demann Enfòmasyon (RFI) nan 

dat 11 avril, pou chèche jwenn lide devlopè prive yo, sèvis piblik envestisè yo posede ak kominote 

finansye a ak lòt kominote sou posib pwojè enèji. Yon konferans pou repondè posib ak lòt moun ki 

enterese ap fèt nan dat 19 avril. Gouvènè a te kreye Gwoup Travay la pou sipèvize egzekisyon pwojè 

Energy Highway, epi pou angaje sektè prive a nan divès kalite efò pou amelyore ak modènize sistèm 

elektrik eta a.  

 

Gouvènè Cuomo di konsa, “Pwojè Energy Highway pral asire Nouyòkè yo jwen enèji pwòp ki fyab epi ki 

pa chè pou satisfè bezwen kouran elektrik yo yon ekonomi ki fò epi k ap vanse. Pwojè Energy Highway 

gen posiblite pou kreye anpil ak yon pakèt djòb, epitou li kapab bay anpil milya dola nan envestisman 

prive pou kapab rebati enfrastrikti enèji New York. Reyinyon mete chita ansanm ofisyèl prensipal enèji 

ak anviwònman pou fè pwojè Energy Highway kòmanse.”  

 

Yo konsidere pwojè Energy Highway kòm omwen yon pwojè sektè prive pou $2 milya dola pou 

ankouraje kreyasyon djòb ak envestisman kapital konpayi prive yo fè nan tèt ansanm avèk Eta New York. 

Se yon gwo pati pwogram detaye Gouvènè Cuomo pou rebati enfrastrikti eta a, epi pou kreye patenarya 

pwòch avèk sektè prive a pou satisfè objektif sa a. 

 

Ko‐prezidan Gwoup Travay la se Gil C. Quiniones, Prezidan ak Direktè Jeneral York Power Authority, ak 

Joseph Martens, Manm Komisyon Depatman Pwoteksyon Anviwònman Eta New York. Moun ki fè yon 

sèl avèk yo nan Gwoup Travay la, se Kenneth Adams, Prezidan, Direktè Jeneral ak Manm Komisyon 

Empire State Development Corporation; Garry A. Brown, Prezidan Komisyon Sèvis Piblik Eta a; ak Francis 

J. Murray, Jr., Prezidan ak Direktè Jeneral New York State Energy Research and Development Authority. 

 

Nan yon deklarasyon komen, manm Gwoup Travay la di konsa: “Nou akeyi posiblite sa a pou ede chanje 

vizyon serye Gouvènè Cuomo pou Energy Highway pou fè li vin yon reyalite k ap nan avantaj moun Eta 

New York pandan plizyè ane. Gouvènè a dekri pwojè sa a kòm yon pwojè ki ka konpare avèk 

konstwiksyon nan Thruway ak Northway na New York. Nou pran angajman pou travay avèk piblik la, 

devlopè ki nan sektè prive, ak tout moun ki enterese yo pou asire siksè li.” 

 

Apre revizyon gwoup travay la fè sou repons pou RFI, y ap pibliye yon Plan‐Daksyon Energy Highway nan 

sezon lete 2012 la avèk rekòmandasyon pou vanse. Plan‐daksyon an ap disponib pou piblik la.  

 

Objektif Energy Highway se pou asire òf enèji ki rantab, fyab, ak bon pou anviwònman an disponib pou 

fasilite kwasans eta a, epitou pou satisfè bezwen sitwayen yo. Yon eleman enpòtan mande pwopozisyon 

yo pou modènize liy transmisyon ki la deja yo pou amelyore efikasite eksplwatasyon rezo a, epitou pou 

bati nouvo liy transmisyon nan priyorite pou bay enèji anplis ant sous pati nò eta a ak zòn sid eta a, kote 

gen pi gwo demann pou kouran elektrik. Plan an anvizaje tou pou re‐ekipe izin elektrik ki la deja pou fè 

yo pi efikas ak batay kont polisyon lè nan zòn lavil yo. Answit, li prevwa konstwiksyon nouvo izin elektrik 

ki ka fèt, sitou izin ki fonksyone avèk van, solèy, ak lòt sous renouvlab. 

 

Alòske pwojè Energy Highway konsantre sou sipò òf kouran elektrik ak enfrastrikti, mezi pou efikasite 

enèji rete yon pati enpòtan nan estrateji jeneral eta a pou enèji. Eta a ap egzekite yon kantite pwogram 

pou ankouraje moun fè ekonomi enèji, epitou l a agrandi sou efò sa yo. Gouvènè a te mande plis 

konsantrasyon sou efikasite enèji nan Diskou 2012 li sou Sitiyasyon Eta a tankou devlopman yon plan‐

direktè pou efikasite enèji nan biwo eta a.  Devlopman efikasite enèji dwe ogmante avèk envestisman 

pou amelyore ak modènize sistèm elektrik la, ki gen ladan liy transmisyon ki la lontan ak izin elektrik ki 

ka pran retrèt yo. 

 

Yo lanse yon nouvo sitwèb, www.nyenergyhighway.com, pou bay enfòmasyon sou Energy Highway ak 

sou aktivite Gwoup Travay la. Okòmansman, sitwèb la pral sèvi kòm metòd enstriksyon pou moun ki 

enterese patisipe nan konferans RFI, epi l ap reprezante tou yon sous dokiman enpòtan sou devlopman 

pwojè Energy Highway. Y ap ajoute dokiman sa yo nan sitwèb la tanzantan. 

